
卷一百三

阙名〈七〉

玄儒先生娄寿碑〈熹平三年正月〉

　　先生讳寿，字元考，南阳隆〈案：两汉南阳有阴县，无隆县，其沿革未详〉人也。

曾祖父攸春秋，以大夫待讲至五官中郎将。祖父大常博士，徵朱爵司马。亲父安贫守贱，

不可营以禄。先生童孩多奇，岐嶷有志。捥发传业，好学不厌，不攸廉隅，不饬小行，

温然而恭，慨然而义，善与人交，久而能敬，荣且溺之耦耕，甘山林之杳蔼，遁世无闷，

恬佚净漠，徲��衡门，下学上达，有朋自远，冕绅莘莘，朝夕讲习，乐以忘忧。郡县礼

请，终不回顾，高位厚禄，固不动心。粗絺大布之衣，粝�答疏菜之食，蓬户茅宇，�

卷枢瓮牖，乐天知命，确乎其不可拔也。是以守道识真之士，高尚其事，乡党州邻，睦

亲爱怀。年七十有八，熹平三年正月甲子不禄。国人乃相与论德处谥，刻石作铭。其词

曰：

　　皇矣先生，怀德惟明。优于春秋，玄默有成。知贱为贵，与世无争。徲��衡门，礼

义滋醇，穷下不苟，知我者天。身殁声鬯，千载作珍。绵之日月，与金石存。〈碑拓本，

又《隶释》九。〉

繁阳令杨君碑〈熹平三年三月〉

　　〈上缺二十九字〉弟富波君之少子也。生姿令哲，长履忠孝，立仁行道，实礼弥隆。

世授尚书，为国师辅。君述而好古，少传祖业，兼苞载藉，靡不周览。英儒仰则，景附

其高。应礼州郡，仍奉贡觐。寮类假尔，佥服归称。大驾省方，为郡功曹。召见专对，

克厌帝心。擢拜郎中，除右都侯。闲整宫卫，闱闼肃焉。迁繁阳令，崇德尚俭，以兴政

化，和毓感恩，以移风俗，野无奸回，宿不命阍，教学吏士精横侍者，常百馀人，咸训

典诲，帅导以〈缺〉邻远归怀。爰集疆埸，州郡嘉异，并上绝迹。大司农刘佑特复表列，

将有命授，会叔父大尉公薨，委荣轻举，投绂如遗，吏民攀辕，老弱轫轨轮，追慕跋渺，

盖二千馀人。续留守阙，上书历年，运谷万斛，助官振贫，以乞还君，自非慈爱，孰能

若兹。有司耸昧，莫能识察，君洁己以仕，不愉禄求趋，功显弗有，退入于林。处靖衡

门，童冠如云，故乃名问俞高，休声益著。三府兢辟，五入宰朝，常登茂御，复绍祖烈，

旻穹不惠。年五十一，熹平三年三月己丑卒。国失其良，民望永绝。京忧凡百，靡不愍

悼。故吏臣隶，叫天诉地，嗟乎何及。哀矣慛伤，感惟既殁，德之隆者，莫盛不巧，乃

共追录厥勋，镌石示後，俾延亿軨，垂不翳坠。其辞曰：

　　惟岳隆灵，於我明君。膺天钟庆，诞德孔醇。温恭博敏，贞皦藐伦。帝嘉忠懿，乃

诏宠光。俾侯禁宫，夙夜是勤。命出作宰，清风穆神。委蔑成勋，赴义长逝。民思遗爱，

奔告于王。颀不审真，莫肯慰扬。徲��乐志，缙绅仰从。二公并招，当为国晖。寿不〈

缺二字〉早叶陨林。朋徒潺湲，士女怆悲。愿百其身，皇不我予。铭颂玄石。〈下缺。

《隶释》九。〉

桂阳太守周憬功动铭〈熹平三年十一月〉

　　桂阳太守周府君者，徐州下邳人也，讳景字君光。体性敦仁，天姿笃厚，行兴闺门，

名〈缺州〉里。举孝廉，拜尚书侍郎，迁汝南固始相，遂拜桂阳。乃宣鲁卫之政，敷《

二南》之泽，政以德绥，化犹风腾，抚集丞细〈缺〉绥有方。进则贞直，退则错枉，崇

举济济，吉士（）充朝。招训〈缺〉蒙，开诱六蔽，君子道长，小人道消。信感神祇，

灵瑞符〈缺。〉熹谷生於墅，奇草像�莆，异根之树，超然连理。於此〈缺〉时邦域惟

宁。郡又〈与〉南海接比，商旅所臻，自瀑亭至乎曲红，壹由此水。其水源也，出於王

禽之山，山盖隆〈缺三字〉于天，泉肇沸踊，发射其颠，分流离散，为十二川，弥陵跻

阻，丘阜错连，隅陬壅蔼，末由骋焉。尔乃贯山钻石，经〈缺四字〉扬扬争怒，浮沈潜

伏，虵龙�吉屈，澧隆郁�，千渠万浍，合聚溪涧，下迄安聂，六作难伦难，湍濑溞溞，

泫澐潺湲，虽《诗》称百川沸腾，高岸为谷，深谷为陵，盖莫若斯。天轨所经，恶得已

改。其下注也，若奔车失辔，狂牛无縻，〈缺〉勿[B062]忽，胪[14]不相知。及其上也，

则群辈相随，檀柁提〈缺〉唱号慷慨，沈深不前。其成败也，非徒丧宝玩，陨珍奇，替

珠贝，流象犀也。往古来今，变甚终矣。於是府君乃思夏后之遗训，〈缺〉应龙之画，

伤行旅之悲穷，哀穷人困厄，感蜀守冰殄绝犁堆，嘉夫昧渊，永用夷易，乃命良吏，奖

帅壮夫，排穨磐石，投之寥〈缺二字〉高填下，凿截回曲，弥水之邪性，顺导其经脉，

断硍濭之电波，弱阳侯之汹涌。由是小蹊乃平直，大道允通利，抱布贸丝，交易而至，

各涉周旋，功万於前。除昔〈缺二字〉树塞於兹，虽非龙门之鸿绩，亦人君之德宗，故

〈船〉人叹於水渚，行旅语於涂陆。孔子曰：「禹不决江疏河，吾其鱼矣」。於是熹平

三年，岁在摄提，仲冬之月，曲红长零陵重安区祉字景贤，遵承典宪，宣扬德训，帅礼

不越，钦仰高山，乃与邑子故吏龚台、郭苍龚雒等，命工击石，建碑于泷上，勒铭公功，

传之万世，垂示无穷。其辞曰：

　　乾坤剖兮建两仪，刚柔分兮有险夷。咨中岳兮穆崔嵬，叹衡林兮独倾亏。增峻峭兮

甚峻峭，鲧莫涉兮禹不规。仰王禽兮又�垂�危，俯泷渊兮怛以悲。岸参天兮无路蹊，

石纵横兮流洄洄。波隆隆兮声若雷，或抱货兮以从利。或追恩兮有赴义，汜舟楫兮有不

避。〈缺〉躬躯于玄池，委性命兮于艹乍�糸。よ寒栗兮不皇计，忽随流兮殆忘归。懿

贤后兮发〈圣〉荚，闭不通兮治斯溪。蹶巨石兮以湮填，开切总兮导曲机。摧六泷兮弱

〈下缺〉兮散其波。威怒定兮混澜澜，息聊�秋兮逝〈下缺〉兮蛟龙臧，睦老唱兮胪人

歌。名冠世兮超逾伦，今称〈缺〉兮耀流沙。功斐斐兮镜海裔，君乎君，寿不訾。〈《

隶释》四〉

闻喜长韩仁碑〈熹平四年十一月〉

　　熹平四年十一月甲子朔廿二日乙酉，司隶〈下阙〉河南尹校尉空暗典统非任，素无

绩勋，宣善〈下阙〉仁前在闻熹，经国以礼，刑政得中，有子产君子〈下阙〉尉表上，

迁槐里令。除书未到，不幸短命，丧身为〈下阙〉祀则祀之，王制之礼也。书到，郡遗

吏以少牢祠，〈下阙〉勒异行，勖厉清惠，以旌其美。竖石讫，成表言如律。〈下阙〉

□□十一月廿二日乙酉，河南母君丞熹谓京写〈下阙〉□□坟道头讫。成表言会月卅日

如律令。〈碑本〉

帝尧碑〈熹平四年十二月〉

　　帝尧者，盖昔世之圣王也。其先出自块�嵬，翼火之精，有神龙首出于常羊，〈阙

九字〉生赤〈阙十字〉也。名纪见乎河雒。爰嗣八九，庆都与赤龙交而生伊尧。及尧之

生也，不〈阙〉凡等匈〈阙七字〉龙颜〈阙〉角眉〈阙〉八采，谡自侯伯游於玄河之上，

龙龟负衔，投钤授与，然后尧乃受命蜀鹿〈阙十六字〉秉图书，察度表，御九州，统属

理，闻名应邮，五纬顺晷，然后风化大洽，普天〈阙三字〉不〈阙十字〉功成告让，遂

禅舜黄。圣汉龙兴，缵尧之绪，祠以上牺。暨於亡新，圯汉之业，祠祠〈阙五字〉祀〈

阙〉是故廷尉卿〈阙二字〉以为大圣亲垂隆烈，遗歌在民，而坛场夷替，屏慑无位，非

所以表神圣〈阙五字〉民者〈阙四字〉焉〈阙三字〉复旧典，造立灵庙，以一大牢，春

秋秩祠。是以好道之畴，自远方集，或弦琴〈阙三字〉一，或谭〈阙二字〉历丹田〈阙

三字〉こ者，�恭祈福，即获胙。若不虔恪，辄赴癫。故知至德之宅兆，实真圣之祖也。

熹平四年冬十二月，济阴大守河南张宠、丞颍川李政、成阳令陈国郑真、故钜鹿太守仲、

故广宗长仲选、故吕长仲球〈阙〉丞〈阙十一字〉百石己氏让礼等，咸各有惟，追慕圣

烈，乃共立坛墠，刊碑纪石，已章圣德〈阙〉後〈阙二字〉有〈下阙。〉

　　於赫大圣，奕孔祯纯。性发兰石，生自馥芬。琦表射出，双握嘉文。排启《门堂》

阖，驰步〈阙二十字〉顺叙，五品用训。民不作忒，化洽百蛮。历运遭七，乃禅舜焉。

功绵日月，名勒管弦。立灵庙兮〈阙〉休神〈阙九字〉釐兮湘黔民，亿不殄兮祉无圻。

故济阴太守刘郃字季承，渔阳泉州人也，自以体别枝布，尧之裔胄。下车出奉〈阙〉万

为祠��弱〈阙七字〉至于朔旦，特复五百，称充玄玄孙以叙。嘉敬旧祠，属县君以为

奉事神圣，礼虔当〈阙〉宜崇祗濯，以汁〈阙二字〉敕县〈阙二字〉设供曹掾史令养牲

牺，即尧陵庙，神亨灵洞，报己喜瑞。李树连理，生於尧〈阙〉图〈阙〉府殿夙早〈阙

〉拜迁〈阙〉中大夫。後太守同河南张宠继拟前绪，到官始初，出钱二千，敬致礼祠，

临立坛碑，特复〈阙四字〉群〈阙二字〉为〈阙〉始〈阙六字〉学徒莫不劝乐，咸曰张

父敦我已德，万我已仁，将获祯应，齐风前人，鸾皇〈阙十八字〉解，将悉臻矣。密勿

匪休，将悉至矣。熹平四年十二月十六日癸卯立，时将作吏胡能守尧掾仇伯爰〈阙十四

字〉掾成〈阙四字〉余。〈《隶释》一〉

豫州从事尹宙碑〈熹平六年四月〉

　　君讳宙，字周南。其先出自有殷，乃迄于周世作师尹，赫赫之盛，因以为氏。吉甫

相周宣，勋力有章，文则作颂，武襄猃狁。二子著诗，列於风雅。及其玄孙言多世事景

王，载在史典。秦兼天下，侵暴大族，支判流迁，或居三川，或徙赵地。汉兴，以三川

为颍川，分赵地为钜鹿，故子必腾於杨县，致位执金吾，子孙以银艾相继。在颍川者家

於傿陵，克缵祖业，牧守相亚。君东平相之玄，会稽太守之曾，富波侯相之孙，守长社

令之元子也。君体温良恭俭之德，笃亲於九族，恂恂於乡党，交朋会友，贞贤是与。治

《公羊春秋经》，博通书传。仕群历主簿、督邮、五官掾功曹，守昆阳令。州辟从事。

立朝正色，进思尽忠，举衡以处事，清身以寓时，高位不以为荣，卑官不以为耻，含纯

履轨，秉心惟常。京夏归德，宰司嘉焉。年六十有二，遭离寝疾，熹平六年四月己卯卒。

於是论功叙实，宜勒金石，乃作铭曰：

　　於铄明德，於我尹君。龟银之胄，奕世载勋。纲纪本朝，优劣殊分。守摄百里，遗

爱在民。佐翼牧伯，诸夏肃震。当渐鸿羽，为汉辅臣。位不福德，寿不随仁。景命不永，

早即幽昏。名光来世，万祀不泯。〈碑本〉

堂邑令费凤碑〈熹平六年九月〉

　　惟熹平六年岁��于大荒无射之月，堂邑令费君寝疾卒。呜呼哀哉。於是夫人元弟故

〈缺三字〉守卜胤追而诔之。其辞曰：君体履柔和，温其如玉。修孝友乎闺阈，执忠謇

於王室。立迹州郡，仕更右职。举直错枉，强御〈缺〉㒃。贡孝三署，勋誉有则。出宰

近甸，民怀厥德。色斯轻翔，翻然高洁。王人述职，分〈缺〉班爵。台〈缺二字〉招，

助鼎调物。退己进弟，不营荣禄。栖迟历稔，项领滞畜。鄣士不庭，黔民佗虐，命君〈

缺二字，〉政化〈缺〉行。从善迁恩，三〈期〉致道。有耻且格，牧守旌功，转左堂邑。

垂拱不言，而民帅伏。三时之间，卒以〈缺〉洽。旻天不吊，命也早殁。春秋六十六。

梨仪瘁伤，泣涕连漉。岂爱我躬？命不可赎。临终迷〈缺二字〉内发。祖业良田，亩直

一金，推予弟息。辞位让财，行义高邵，卓不可及。名实相副，有始有卒。〈缺二字〉

人善，痛兮切恻。故吏鄣施业字世坚，义民堂邑戚忠，忠年十有一，慈考早陨丧，以备

於礼制，蓬首而〈缺三字〉坏而消辟地〈缺三字〉行母氏以〈缺四字〉而悼伤，服〈缺

〉菲五五，縗杖其未除。广陵之郡守，东海〈缺二字〉闻寝疾而终卒。凡百普悲〈缺四

字〉舜化比屋之馀庆，随〈缺〉棺柩车哀以而逆之，祖载已毕迄，还返其故乡。君〈缺

〉其节操，悲其有〈缺二字〉每以〈缺五字〉其老亲，忠〈缺〉君顾德，念君之仁恩，

闻君之陨隧，剥断而辛酸，复截縗麻杖〈缺〉君之柩棺，扶号而竭〈缺〉泣涕其〈缺八

字〉甫於岐山〈缺二字〉其从之迷君而到官上书而荐君，尽禽息之〈缺三字〉君之〈缺

三字〉君〈缺〉三〈缺七字〉於山〈缺〉列种嘉奇树，特为之润鲜，忠业与〈缺二字〉

犹君恩使。虽君有大化，孰能尔者难。子丧之终〈缺三字〉思其颜，而〈缺〉死可赎，

不爱〈缺二字〉人。今君〈缺〉於彼。卓谲而超伦，吏氏慕高踪，来者其如雨。伟名建

磐石，垂示於〈缺二字。〉〈《隶释》九〉

费凤别碑

　　君舅家中孙城陵石勋，字子才，载驰载驱，来奔于丧庭，肝摧意悲，感切伤心，瞻

彼碑诔，怀之好音。司马慕蔺相，南容复白圭，仰之以弥高，钻之而弥坚，不堪哀凤且

思，叙诗之一篇，庶幾昔子夏，起夫子之所言。其辞曰：君讳凤，字伯萧，梁相之元子，

九江大守之长兄也。世德袭爵，银艾相亚，恢遐祖之鸿轨，拓前代之休纵，邈逸越而难

X-GORB Books | zh.wikisource.org | CC BY-SA 4.0 5 / 9



全後漢文/卷一百三

继，非群愚之所颂。仁义本於心，慈孝著於性，言不失典术，行不越矩度。清洁曒尔，

泥而不滓。恤忧矜厄，施而不记，由近及远，靡不覆载。故能阐令名而云腾，扬盛声而

风布。践郡右职，三贡献计，辟州式部，忠以卫上。汉安二年，吴郡太守东海郭君，以

君有逶虵之节，自公之操，年三十一，举孝廉，拜郎中，除陈国新乎长。神化风靡，惠

以流下。静而为治，匪烦匪扰。乾乾日稷，矜此黔首。功成事就，色斯高举。宰司委职

位，思贤以自辅。玄懿首谦虚，白驹以逐陧。丹阳有越寇，洄〈缺四字〉命君讨理之。

试守故鄣长，盖危乱有不让。乂畏此之菲罔。〈缺二字〉而〈缺〉牧爰止其师旅，窵若

飞鹰鵕，錿若夫唬虎。强者绥以德，弱者以仁抚。简在上帝心，功训而特纪。轓舆与宰

堂邑，基月而致道。视〈缺四字〉遂据于卿尹。中表之恩情，兄弟与甥舅，樢鸟与女萝

性，乐松之茂好。闻君显令名，举宗为欢喜。不悟奄忽终，藏形而匿景。耕夫释耒耜，

桑妇投钩莒。道阻而且长，望远泪如雨。荚马循大路，搴裳而涉洧，悠悠歌《黍离》，

黄鸟集于楚。惴惴之临穴，送君於厚土。嗟嗟悲且伤，每食〈缺〉不绝。夫人笃旧好，

不以存亡改。文平感渭阳，凄怆益以甚。诸姑咸璧踊，爰及君伯姊。孝孙字元宰，生不

识考妣。追惟厥祖恩，蓬首斩縗杖。世所不能为，流称於乡党。见吾若君存，剥裂而不

已。壹别会无期，相去三千里。绝翰永忼慨，泣下不可止。〈《隶释》九〉

樊毅修华岳碑〈光和二年十月〉

　　《山经》曰：「泰华之山，削成四方。其高五千仞，广十里。」《周礼职方氏》：

「华谓之西岳，祭视三公者，以能兴云雨，产万物，通精气，有益於人，则祀之。故帝

舜受尧历数，亲自巡省，凤五鼎之奠，此示燎禋埋，致敬神祇，艾用昭明，百谷繁殖，

犁民时雍，鸟兽率舞，凤皇来仪。暨夏殷周，未之有改也。其德休明，则有祯祥。荒淫

臊秽，笃灾必降。秦违其典，壁遗鄗池，二世以亡。汉祖应运，礼遵陶唐。祭则获福，

亦世克昌。亡新滔逆，鬼神不亨。建武之初，彗扫顽凶。更率旧章，敢用玄牡，牲牷必

充。天惟醇祐，万国以康。光和二年，有汉元舅，五侯之胄，谢阳之孙，曰樊府君，讳

毅字仲德，承考让国，家于河南，究职州郡，辟公府，除防东长中都令，诛强虣，抚瘠

民，二鄙以清，命守斯邦。威隆秋霜，恩逾冬日，景化既宣，由复夕惕。惟宠禄之报，

顺民之则。孟冬十月，斋祠西岳。以传窄狭，不足处尊卑，庙舍旧久，墙屋倾亚，世室

不修，春秋作讥。特部行事荀斑与县令先谠以渐补治，设中外馆，图珍琦画，怪兽岳渎

之精，所出祯秀，役不干时，而功已著。暂劳久逸，神永有凭。自古泰山，邴邑由存，

五岳尊同。哀此勤民，独不赖福。乃上复十里内工商农赋，克厌帝心，嘉瑞仍答，风雨

应时，瀸润品物。君举必书，兄乃盛德，惠及神人，可无述焉？於是功曹郭敏，主簿魏

袭、户曹史许礼等，遂刊玄石，铭勒鸿勋，垂曜亿龄，永有昭识。其辞曰：两仪剖判，

清浊始分。阳凝成山，阴积为川。泰气雍容，洪波��臻。尧命伯禹，决江开汶。坤灵既

定，〈阙二字〉兆民。乃列祀典，辨於群神。因渎祭地，岳以配天。世主遵修，永亨历

年。赤锐煌煌，受兹介福。京夏密清，殊俗宾服。令问不违，可谓至德。德音孔昭，实

为我后。出自中兴，大汉之舅。本枝繁昌，延庆长久。俾守西岳，达奉神礼。改傅饰庙，

灵则有济。降瑞答胙，景风凯悌。惟风及雨，成我稷黍。穑民用章，康艾室宇。刊铭纪

诵，克配梁甫。〈《隶释》二〉

太尉陈球碑〈光和二年卒〉

　　君讳球，字伯真，有虞氏之裔也。当周盛德，有虞遏父，为陶〈下缺〉公生公子完，

适齐，为桓公正。其後强大，遂有齐土。楚汉之〈下缺〉官生屯有令名广汉太守。公既

莫糸世业，不队前轨，孝友祇穆，〈下缺〉典诰微言，《雅》、《颂》情指，宪发纲统，

莫不守其条贯，综其伦理。采。〈下缺〉换东城门侯，虔恭职司，夙夜匪解。迁繁阳令，

宽以〈缺二字〉温而〈下缺〉不〈缺〉遗迹邈而不〈缺〉丧母去官。服除，辟司徒府，

拜侍御史。〈下缺〉陆梁荆扬州郡〈缺〉弱莫能禁御。大尉杨秉举公〈下缺〉帅�〈缺

二字〉弱〈缺三字〉难一〈缺〉而平诏书〈缺五字〉十万州〈下缺〉公发遣家属，辟〈

缺二字〉难公赫〈下缺〉有言者斩。乃悉〈缺〉人民老弱〈缺〉共〈缺三字〉村为大弧

〈下缺〉攻前〈缺〉遇之，引众而遁，全郡保〈缺六字〉拜子男〈下缺〉作大匠。孝桓

晏驾，〈缺四字〉躬亲功〈下缺〉司空乔玄，表公为河南〈缺〉惟明克〈缺〉公〈下缺

〉遂作司空，通导水泉，稼啬繁阜，阴阳〈下缺〉致仕，赐荣而退。复拜永乐少府。光

和〈下缺〉而不挠，虽有周之申甫，汉优之匡、翟。〈下缺〉知公之明德。其辞曰：於

显明德，峻哲〈缺二字〉亶〈缺〉不度伊〈下缺。《隶释》十。案《隶释》别有《陈球

后碑》，依《文选》注编入《蔡邕集》。〉

冀州从事郭君碑〈光和三年十月〉

　　君讳〈阙六字〉君之少子。心仁而孝弟。其先出高辛，兴自于周。〈阙〉蕃虞郭在

河魏之间，遭晋荒强，乃丧厥土。亦世孳孳，职思其勋。子孙缨布，家于乐土，因国为

氏。昔在霸世，雄彦棋跱，郭隗吐奇，显於战。历秦迄汉，将相不辍。君其苗胄也，〈

阙〉而温恭，烝烝不违。学事官曹，清身夙兴。居丰能约，持满不倾。资於父母，忠以

事君。性天自然，断断休〈阙〉导之於乡，其誉日章。在国必达，正身履方。束修勤恪，

在公明明。进纳〈阙〉府，密勿其光。恩仁发越，宗党〈阙三字〉阶〈阙二字〉式序堂

堂。故能弱冠，荣宠纪纲。人践贼决，〈阙〉与〈阙〉当服职锻涷，事无留荒。历郡诸

曹掾史、主簿、督邮、五官掾功曹守假。牧伯虚巡，贪君卞亮，遂旌显辟。弹纠临时，

所割肃然，靡邦不思。当登大阶，为国哲谋。皓天不吊，降此凶甾，君年卌一，以光和

二年大荒��纸月戊申晻�而终。亲戚伤怀，同僚涕泠。以其三年十月葬。冠盖四�胥，

缙绅盈庭，痛君怀春，凋柯霜荣。哀哀考妣，追惟霣灵。卜商唬�兆，丧子失名。兄弟

咨嗟，�胥忉伤情。孤配祸嗣，憔悴茕营。悼君短折，永归幽冥。自古皆死，先民有呈。

殁而不巧，盖谓合声。建石立碑，显扬洪贞。摅抒功美，表示後生。魂而有知，万��

熙宁。懿矣君，纯淑清。性兰石，履圭莹。祖有周，世扬声。冠二代，为德经。胤仓烈，

系洪缨。世作累，为台衡。串千��，涵山停。伤春树，不垂馨。明珠玷，夜光亏。紫

芝凋，高罔颓。庶斯言，训孔怀。

三公山碑〈光和四年四月〉

　　〈上缺二字〉分气，建立乾坤。乾为物父，坤为物母，运生六子，〈缺二字〉为〈

缺〉以土为山〈缺二字〉风雨。天有九部，地有八极。天地通〈缺〉神明别序。州有九

山，丘〈缺〉成士北〈缺〉之山〈缺〉升〈缺〉阻上为祈首含〈缺〉阴宝南号三公。厥

体嵩厚，峻极于天。鼎足帝〈缺〉二郡宗祀〈缺〉奉〈缺三字〉公嘉佑〈缺〉为形兆触

石〈缺〉云不崇而雨，阴〈缺〉氛廓莫不〈缺二字〉德配五岳，王公所绪。四时珪璧，

月醮酒脯。〈缺〉公降灵〈缺六字〉得志列〈缺〉群后或在王庭，辅翼圣主。颺雨时降，

和其寒暑。年丰岁稔，分我稷黍。仓府既盈，以穀士女。〈缺二字〉得进，陈其鼎俎。

黄龙白虎，伏在山所，禽兽〈缺二字〉亿两为耦。草木畅茂，巨仞不数。下民知禁，顺

时而取。皆受德化，非性能者。愿明公垂恩罔极，保我国君。群黎百姓，〈缺〉受元恩。

光和四年，岁在辛酉四月〈缺〉亥朔二日甲子，元氏左尉上郡白土樊玮字子义，玮〈缺

〉要〈缺二字〉陵侧陋。出从幽谷，迁於乔木。得在中州，尸素食禄。〈缺〉以弱〈缺

〉归於〈缺〉族〈缺〉明〈缺〉ん〈缺〉以〈缺〉足观听〈缺二字〉道无拾遗。消捍〈

缺〉难路无怨ゥ，得应廉选，贡名王室，灵祗福胙，施之缺册。於是感恩。〈缺二字〉

立铭勒石。乃作颂曰：

　　俨俨明公，民所赡兮。山〈缺〉窈窕，石岩岩兮。高仓〈缺二字〉侯群神兮。兴云

致雨，除民患兮。长吏肃恭，〈缺二字〉心兮，四时奉祀，黍稷〈缺〉兮。〈缺〉用〈

缺五字〉兮。百姓家给，国富殷兮。仁爱下下，民附亲兮。遐迩携负，来若云兮。或有

薪采，投辐檀兮。或有〈缺〉鬼阻出〈缺〉兮。或有〈缺四字〉耘兮。或有隐遁，辟语

言兮。或有恬淡，养皓然兮。或有呼吸，求长存兮。跂行喙息皆〈缺〉恩兮。〈缺〉佑

樊玮，出谷迁兮。封侯食邑，传子孙兮。刻石纪德，示後昆兮。永永不〈缺〉亿载年兮。

举将南阳冠军君姓冯，讳巡，字季祖〈缺〉修六经之要，析〈缺二字〉之历，受命北征。

为民父母，攘去寇凶。〈缺〉用无〈缺〉奸〈缺〉越竟，民移俗改。恭肃神祗，敬而不

怠。皇灵〈缺〉佑，风雨时节。农〈缺〉执耜，或耘或耔。童妾壶饁，敬而宾之。稼穑

穰穰，穀至〈缺〉钱。叔杰如火，咸怀仁心。君姿前哲，乔札季文。笃〈缺〉稂秀，不

为苛烦。愍俗陵迟〈缺二字〉咨〈缺〉山无隐士，薮无逸民。怀道以德，慕此〈缺二字

〉百姓欧歌，得我惠君。功参周、邵，受禄于天。长履景福，子子孙孙。〈《隶释》三

〉

殽阬君神祠碑〈光和四年六月辛未〉

　　天地定位，山〈缺七字〉岳渎诸侯〈缺〉事其细〈缺〉《祭法》曰：「山林川谷，

有益於民」。〈缺二字〉在祀典。夫中条之山者，盖华岳之体也。石堤树谷，南通商雒，

以属熊耳。百川锺集充崖满谷。时有盛雨，彭濞涌溢，乘高趋下，扬波跳沫。于是殽阬，

以为之夤，承写其流，北注诸渭，益蠲渫滀暴，使不为害。前世通利，吏民兴贵。有御

史大夫，将军牧伯，故为立祠，以报其功。自亡新已来，其祀堕废，阬稍堙塞，堤防沮

溃，漂没田畴，浸败亭市。神怒民怨，县遂以衰贱，仕宦失官，踣弊不震。迄光和四年

作詻之岁，令河东闻熹〈缺〉君讳〈缺〉字君〈缺〉为政以德，五教时序，肃恭明神，

敬奉堙祀，勤血阝民隐，而除其害。愍一县之陵迟，惧〈缺〉至之无备，追惟伯禹遏治

之利，乃复浚治殽阬，通利其水，绍修旧祀，弘祐其祠，使民报祈，视於社稷。其有徵

拜，州郡辟召，皆常来辞，大小有差，殽阬君尚飨，後之人是遵是奉，神必据焉。光和

四年六月辛未造。〈《隶释》二〉

